
Տնտեսագիտության 
թեկնածու, դոցենտ

1994 թ. ավարտել է ԵրԺՏԻ-ն 
(այժմ՝ ՀՊՏՀ): 1994-1997 թթ. 
սովորել է ԵՐԺՏԻ ասպիրան-
տու րայում՝ «Տնտե սագի տու-
թյան տե սություն» մասնագի-
տու  թյամբ: 1998 թ. առ այսօր 
զբաղվում է գիտաման կա վար-   
ժական գործու նեությամբ տն-
տե սա գիտության տեսու թյան 
ամբիո նում. սկզբում՝ որպես ա - 
սիս տենտ, այնուհետև՝ որպես 
դոցենտ: 2018 թ. մինչ օրս 
ՀՊՏՀ «Ամբերդ» հետազոտա-
կան կենտրոնի ավագ հե տա-
զոտող է: Հեղինակ է շուրջ 35 
գիտական աշխա տանքների:

Հոդվածում անդրադարձ է կատարվել համաշ-
խարհային տնտեսության վրա COVID-19-ի տարած-
ման ազդեցության խնդիրներին: Մասնավորապես՝ 
գնահատվել և կանխատեսվել է տարբեր սցենարների 
ազդեցությունը մակրոտնտեսական արդյունքների և 
ֆինանսական շուկաների վրա՝ գլոբալ հիբրիդա յին 
DSGE/CGE ընդհանուր հավասարակշռության մոդե լի 
օրինակով: Ներկայացվել են ՀՀ ազգային և տնտե-
սական անվտանգության ապահովման նպատա կով 
իրականացվելիք անհրաժեշտ հրատապ միջոցա-
ռումն  երը (առողջապահության ենթակառուցվածք-
նե րի զարգացում, պարենային ինքնաբավության 
ապա  հովում):

Ամբողջ աշխարհում կորոնավիրուսի համա-
վարակի հետ կապված իրադարձություն-

ները վկայեցին, որ տասնամյակներ շարունակ տեղի 
ու նեցող «վայրի գլոբալացման» գործընթացը գոնե որոշ 
ժամանակ կդադարի, և պետություններն ու ժողովուրդ-
ները ժամանակ կունենան վերաիմաստավորելու իրենց 
ազգային նկարագիրը և գնահատելու իրենց տնտեսա-
կան կարողությունները: Գաղտնիք չէ, որ COVID-19-ը մեծ 
հար ված հասցրեց երկրների տնտեսություններին, և 
կար  ծես թե՝ «ստիպում է», որ յուրաքանչյուրը մտորի և 
դասեր քաղի այս ճգնաժամից:

Իհարկե, հիմնական հարցը հետևյալն է. որքա՞ն ժա-
մանակ կտևի համավարակը: Ամենայն հավանակա-
նու թյամբ, դա կավարտվի այն պահին, երբ կստեղծվի 
պատվաստանյութ, լավատեսական սցենարով՝ մինչև 
տա րեվերջ: Իրավիճակը կարող է նաև կարգավորվել, 

ՏՆՏԵՍԱԿԱՆ 
ԱՆՎՏԱՆԳՈՒԹՅՈՒՆԸ՝ 

եթե կանխվի վարակի տարածումը: Չի-
նաստանին հաջողվեց հասնել դրան մոտ 
երեք ամսվա ընթացքում: Ամենայն հավա-
նականությամբ, արևմտյան զարգացած, 
ինչպես նաև զարգացող երկրները, այդ 
թվում՝ Հայաստանի Հանրապետությունը, 
չեն կարողանա դադարեցնել վարակի տա-   
րածումը նման ժամկետներում, քանի որ 
այդ երկրներում անհատի ազատու թյուն-
ները սահմանափակելու ունակու թյուն  նե-
րը շատ ավելի ցածր մակարդակի վրա են: 
Այսինքն՝ կարելի է համոզմունք հայտնել, 
որ տրված ժամանակահատվածի  միջա-
կայ քը երեքից ինն ամիս է, և հնարավոր 
է կանխատեսել նորմալացում 3 + X ամիս 
հետո, որտեղ X-ը վարակված մարդկանց 
համար արդյունավետ մեկուսացում ապա-
հովելու ունակությունն է:

Յուրաքանչյուր տնտեսական ճգնաժամ 
ունի զարգացման մի քանի սցենարներ, 
որոնց զարգացման  կորերն արտահայտ-
վում են լատինական տառերի տեսքով ՝ V, 
U, L և W: 

V-աձև ուղին, կարելի է ասել, տնտե սու-
թյան համար ամենադյուրինն է՝ խոր անկ-
մանը հաջորդում է կտրուկ վերականգ-
նում: Այսպիսի սցենար կանխատեսվում է 
Չինաստանի, Սինգապուրի, Հարավային 
Կորեայի տնտեսությունների համար:

U-աձև տարբերակը ենթադրում է տնտե-  
սության արագ անկում, ապա դրա դան-
դաղ շարժ «հատակի» մասում (ռեցեսիա), 
և միայն դրանից հետո է սկսվում վերելքը: 
Այսպիսի սցենարի դեպքում տնտե սության 
առջև ծառացած խնդիրների լուծումը եր-
կա րաձգվում է, իսկ կրած վնասները՝ բազ-
մապատկվում: Նման կանխա տեսում է ար-  
վում ԱՄՆ-ի և Եվրա միության երկրների 
համար: Զարգացող երկրների համար այն 
անմիջականորեն կարող է թիրախավորել 
երկրի տնտեսական անվտանգությունը 
(հիմն ականում՝ տնտեսության իրական 
հատվածի): 

L-աձև սցենարը ենթադրում է տնտեսու-

թյան կտրուկ անկում՝ հետագայում եր կա-  
րաժամկետ ստագնացիայի կանխատես-  
մամբ (այսպես եղել է «Մեծ ճգնաժամի» 
տարիներին): Հիմնականում ճգնա ժամից 
տուժում է տնտեսության ծառայություն նե-
րի ոլորտը՝ զբոսաշրջություն, տրանսպոր-
տային ծառայություններ, ռեստորանային 
բիզնես և այլն: Այսպիսի ճգնաժամի մեջ 
հայտ ված ոլորտները երկար ժամանակ չեն 
կարողանում վերականգնել կրած վնաս նե - 
րը: Սակայն, ճգնաժամի նման զար գա-
ցումն անմիջականորեն չի կարող լուրջ 
սպառ նալիք հանդիսանալ երկրի տնտե-
սա  կան անվտանգությանը: 

W-աձև տարբերակը, կարծես թե, U–
աձև տարբերակի «կրկնվողն» է: Այսինքն՝ 
տնտեսության անկմանը հաջորդում է վեր-
ելք, այնուհետև՝ նորից կտրուկ անկում, և 
միայն դրանից հետո տնտեսությունը վերջ- 
  նականապես առողջանում է: Նման սցե նա-
րը նույնպես զարգացող երկրների տնտե-  
սական անվտանգության համար մեծ սպառ- 
նալիք է: 

COVID-19-ի տնտեսական հետևանք նե-
րը գնահատելու և կանխատեսե լու նպա տա- 
կով կարելի է օգտագործել Լիի և Մակ-
կիբինի  (2003 թ.)1 և հետագայում՝ Մակ կի- 
 բինի և Սիդորենկոյի վերամշակած մոդելը 
(2006 թ.)2, որն ուսումնասիրում է տարբեր 
սցենարների ազդեցությունը մակրո  տնտե  - 
սական արդյունքների և ֆինան սական շու-
կաների վրա՝ գլոբալ հիբրիդային DSGE/
CGE ընդհանուր հավասարակշռության 
մոդելի մեջ: Համաձայն այսպիսի մոտեց-   
ման՝ համաշխարհային տնտեսության 
վրա COVID-19-ի ազդեցությունը գնահա-
տելու համար ուսումնասիրվում է 7 սցե-
նար՝ S1, S2, S3, S4, S5, S6, S73: Մենք 
կանդ  րադառնանք դրանցից չորսին՝ S4-
S7 (աղյուսակ 1):

Նշված սցենարների հիման վրա կա-
րելի է ներկայացնել G-20 երկրների ՀՆԱ 
կանխատեսվող կորուստները 2020 թվա-
կանին (գծապատկեր 1):

1 Jong-Wha Lee, Warwick J. McKibbin, Globalization and Disease: The Case of SARS. 2004.
2 Warwick J McKibbin, Alexandra A. Sidorenko, Global Macroeconomic Consequences of Pandemic Influenza. 2006.
3 Warwick McKibbin, Roshen Fernando, The Global Macroeconomic Impacts of COVID-19: Seven Scenarios. 2 
March, 2020.

Գծապատկեր 2-ում ներկայացված են 
այդ կորուստները՝ գու մարային տեսքով:

Այսինքն՝ ամենալավագույն սցենարի 
դեպքում (S4) միայն G-20 երկրներում 
2020 թ. ՀՆԱ կորուստը կկազմի մոտ 1,902 
մի լիարդ ԱՄՆ դոլար:

COVID-19-ի զարգացման ներկայաց-
ված հնարավոր սցենարներին համապա-
տասխանում է տնտեսական ճգնա ժա մի 
հավանական զարգացման համա պա տաս - 
խան սցենարը (աղյուսակ 2):

31.03.2020-ի դրությամբ, մեր հանրա-

Սցենար Օրական վարակվածների 
քանակը (%) 

Օրական 
մահացածների 

քանակը (%) 

Մահացածների 
քանակը երկրի 

ընդհանուր 
բնակչության մեջ (%) 

S4 10 2,0 0,20 
S5 20 2,5 0,50 
S6 30 3,0 0,90 
S7* 10 2,0 0,20 

 

COVID-19-ի զարգացման սցենարներ4
ԱՂՅՈՒՍԱԿ 1

* Այս սցենարը նույնն է, ինչ S4-ը, միայն այն տարբերությամբ, որ կանխատեսվում է թեթև համաճարակ ամեն 
տարի՝ անորոշ ժամանակով:

 

COVID-19-ի հետևանքով G-20 երկրների ՀՆԱ կանխատեսվող կորուստները 2020 
թվականին  (%)5

ԳԾԱՊԱՏԿԵՐ 1

պե տությունում COVID-19-ի տարած ման 
տեմպերի ուսումնասիրությու նից պարզ  է 
դառնում, որ իրադրությունը համա պա-
տաս   խանում է S4 սցենարին (оրական վա-
րակ  վածների քանակը միջինում  մոտ 10% 
է): Այսինքն՝ կարելի է կանխատեսել ՀՆԱ 
մինչև 3% կորուստ: 

Ներկայումս աշխարհում տեղի ունեցող 
գործընթացների տրամաբանությունը վեր- 
 լուծելով՝ կարելի է վստահաբար պնդել, որ 
ճգնաժամի հաղթահարումից հետո ձևա-
վորվելու է նոր աշխարհակարգ՝ իր նոր 

4 Warwick McKibbin, Roshen Fernando, The Global Macroeconomic Impacts of COVID-19: Seven Scenarios. 2 
March, 2020.
5 Գծապատկերը կազմվել է հեղինակի կողմից: Աղբյուրը՝ Warwick McKibbin, Roshen Fernando. The Global 
Macroeconomic Impacts of COVID-19: Seven Scenarios. 2 March, 2020.

կանոններով, որտեղ գերիշխողի և թե  լադ-   
րողի դերում հանդես են գալու այն եր կըր- 
 նե րը, որոնք շատ արագորեն կկա րո ղա-
նան չեզոքացնել արտաքին սպառ նա լիք- 
 ները՝ արտակարգ իրավիճակներում ա պա-  
հովելով երկրի բնականոն կյանքը: Այդ պի - 
սի հասարակարգում կգոյատևեն այն եր-
կըր ները և ազգերը, որոնք դասեր կքա ղեն 
ստեղծված իրավիճակից և իրենց ազգային 
ու տնտեսական անվտանգության ռազմա-
վարությունն իրականացնելիս զերծ կմն ան 
ամբոխավարական քայլերից: Ազգա  յին ան - 
վտանգության ապահովման տես անկյու-
նից, պետք է անհապաղ որոշակի թիրա -

խա վորված քայլեր իրականաց նել առող-
ջա պա հության ենթակառուցվածքների ար-  
դիականացման ու զարգացման նպատա-
կով, (մասնավորապես՝ արտակարգ դրու - 
թյան պայմաններում օգտագործվող ան-
հրա ժեշտ սարքավորումների և պարա գա- 
ների տեղական արտադրության կազմ ա - 
կերպում): Տնտեսական անվտան գության 
պարագայում, նախևառաջ, առաջնա յին 
պետք է դառնա պարենային ինքնաբա-
վության ապահովման խնդիրը (90%): Մեր 
կարծիքով, բավարար պայման չէ գյու ղա- 
տնտեսության ոլորտը խթանելու նպա տա-
կով արտոնյալ կամ զրոյական տոկոսա-

 
COVID-19-ի հետևանքով G-20 երկրների ՀՆԱ կանխատեսվող կորուստները 2020 
թվականին (միլիարդ ԱՄՆ դոլար)

ԳԾԱՊԱՏԿԵՐ 2

COVID19  զարգացման  
հնարավոր սցենարը 

Տնտեսական ճգնաժամի հավանական 
զարգացման սցենարը 

S4 V-աձև 

S5 U-աձև 

S6 L-աձև 

S7 W-աձև 

 

COVID-19-ը  և տնտեսական ճգնաժամի զարգացման սցենարները
ԱՂՅՈՒՍԱԿ 2

դրույքով վարկերի տրամադրումը: Անհրա- 
 ժեշտ է, որ այդ միջոցներն ուղղվեն պա-
րենային ինքնաբավությունն ապահովող 
կոնկրետ ենթաճյուղերի: Այդ նպատակով 
կառավարությունը կարող է վարել (մինչև 
3 տարի) «կոշտ» և հետևողական քաղա-
քականություն գյուղատնտեսության ոլոր-
տում:

Եզրափակելով նշենք, որ յուրաքան-
չյուր համակարգում ճգնաժամի պատ ճառ 
կարող են դառնալ ներքին և արտաքին 
սպառնալիքները: ՀՀ-ում վերջին քաղաքա-
կան իրադարձու թյուն ներից հետո ազգա-
յին ու տնտեսական անվտանգության ներ-  
քին սպառնալիքները, կարծես թե, աս տի- 
ճանաբար չեզոքացվում են: Այս տես ան -
կյունից, համակարգը (երկիրը) ձեռք է բե-
րել կայունություն և ինքնակազ մա կերպ- 
ման մեծ ներուժ: Խնդիրն այն է, որ ինք-
նա կազմակերպման այդ հզոր ներուժը 
(էներ գիան) ճիշտ կառավարվի օրեցօր 
աճող արտաքին սպառնալիքներին դիմա -
կա յելու համար: Արդեն այսօր անհրա ժեշտ 
է բացահայտել ՀՀ ազգային ան  վտան- 
գության և դրա հիմնական բաղ կա ցուց-
չի՝ տնտեսական անվտանգության հիմ-
նական արտաքին սպառնալիքները մոտ 

ապագայում, թիրախավորել դրանք՝ որո-
շակի քայլեր ձեռնարկելով դրանց ազդե-
ցության նվազեցման և չեզոքացման ուղ-
ղությամբ:

Հ.Գ. Տարբեր երկրներ կիրառում են տըն
տե սական անվտանգության տար բեր 
մոտեցումներ և մոդելներ: ՀՀ տնտե
սական անվտանգության ռազ մա վա
րության հիմքում անհրաժեշտ է ներ
մուծել. 

• Աղետների տեսության դրույթները 
(Է. Լասլո), որտեղ շեշտը դրվում է 
գլոբալ աղետների հնարավորության 
և դրանց հետևանքով առաջացած 
ճգնաժամերի հաղթահարման հիմ
նա խնդիրների վրա:

• Համակարգի ինքնակարգավոր ման 
և ինքնակազմակերպման տեսու թյան 
դրույթները (Թ. Պարսոնս, Ի. Պրիգո  
ժին, Գ. Հակեն), որոնց համաձայն՝ 
ճգնաժամը հաղթա հա րելու հարցում 
շեշտադրվում են համա կար գերի 
(տվյալ դեպքում՝ տնտեսու թյան) ներ 
 քին կարողությունն ու ինք նա կազմա
կերպ ման ներուժը:

1. Jong-Wha Lee, Warwick J. McKibbin. Glo-
balization and Disease: The Case of SARS, 
2004.

2. Warwick J McKibbin, Alexandra A. Sidoren-
ko. Global Macroeconomic Consequences of 
Pandemic Influenza, 2006.

ՕԳՏԱԳՈՐԾՎԱԾ ԳՐԱԿԱՆՈՒԹՅՈՒՆ
3. Warwick McKibbin, Roshen Fernando. The 

Global Macroeconomic Impacts of COVID-19: 
Seven Scenarios. 2 March, 2020. 

ЭКОНОМИЧЕСКАЯ БЕЗОПАСНОСТЬ В КОНТЕКСТЕ COVID-19

В статье рассматриваются вопросы влияния COVID-19 на мировую экономику. В частности, 
влияние различных сценариев на макроэкономические результаты и финансовые рынки оце ни-
ва ются и прогнозируются с использованием глобальной гибридной модели равновесия DSGE / 
CGE. Также представлены неотложные меры, необходимые для обеспечения национальной и 
эко номической безопасности Республики Армения (развитие инфраструкту¬ры здравохранения, 
про довольственная самообеспеченность).

Ключевые слова:  кризис, экономическая безопасность, чрезвычайная ситуация, потеря ВВП

ECONOMIC SECURITY IN THE COVID-19 GOAL

The article discusses the impact of COVID-19 on the global economy. In particular, the impact of 
various scenarios on macroeconomic results and financial markets is assessed and predicted using the 
DSGE / CGE global hybrid equilibrium model. The urgent measures necessary to ensure the national 
and economic security of the Republic of Armenia (development of health infrastructure, food self-suf-
ficiency) were presented. The urgent measures are necessary to ensure the national and economic 
security of the Republic of Armenia (development of health infrastructure, food self-sufficiency) were 
presented.

Key words:   crisis, economic security, emergency, loss of GDP

